
 

ᑐᓂᔭᐅᔪᖅ ᓄᓇᕗᕐᒥ ᐅᒪᔪᓕᕆᔨᕐᔪᐊᑯᑦ 
ᐊᐅᓚᓯᔨᖏᑕ ᑲᑎᒪᔨᖏᓄᑦ  

 
ᐅᑯᓄᖓ 

ᑐᑭᓯᒋᐊᕈᑦ: X            ᐃᓱᒪᓕᐅᕈᑎᒃ:  
 
ᐱᔪᑕᐅᔪᖅ: ᐊᐅᓚᑕᐅᓂᕐᒧᑦ ᐸᕐᓇᓯᒪᐅᑎᒃ ᐊᑐᕐᑕᐅᔪᒃᓴᖅ ᑭᒐᕕᐊᕐᔪᖕᓄᑦ ᑲᔪᓄᓪᓗ 
 
 
 
 
 
 
 
 
 
 
 
 
 
 
 
 
 

 
 
 
ᖃᐅᔨᔭᐅᓯᒪᔪᖅ: ᑭᒐᕕᐊᕐᔪᐃᑦ ᑳᔫᓪᓗ ᐊᖏᓗᐊᕋᑎᒃ ᐊᖏᔪᔪᓇᕐᖢᑎᒃ ᑭᒐᕖᑦ. ᐊᓛᔅᑲᒥ ᕿᑐᖏᐅᓲᑦ, 
ᑲᖥᖡᑦ ᓄᓈᓂ ᐊᒪᓗ ᐅᐊᖕᓇᕐᐸᓯᓕᒫᖓᓂ ᐊᒥᐊᓕᒐᐅᓂᕋᕐᑕᐅᔪᑦ ᐃᓗᐃᓕᖓᓂ. ᑲᓇᑕᒥ, 
ᕿᑐᖏᐅᖃᑕᕐᑐᑦ ᐊᒍᑐᕐᓯᒪᔪᓂ ᑕᐃᑲᓂ ᓄᓇᓕᕐᔪᐊᓂ ᑭᓯᐊᓂ ᐳᕆᓐᔅ ᐃᕗᐊᑦ ᕿᑭᑕᖓᓂᑐᐊᖅ 
ᐱᑕᖃᖏᑐᖅ ᐊᒪᓗ ᕿᑭᑕᖏᓂ ᓂᐅᕙᓐᓛᓐ (ᑕᑯᓗᒍ ᐃᓚᒋᐊᕈᑦ 1ᒥ). ᑭᒐᕖᑦ ᒪᓕᒐᕐᓂᑎᑕᐅᔪᖅ 
ᐊᒍᑐᕐᓯᒪᔪᐃ ᓄᓇᓕᕐᔪᐊᑦ ᒪᓕᒐᖏᓂ, ᑭᓯᐊᓂ ᓴᐳᑎᔭᐅᓯᒪᖕᒥᔪᑦ ᐊᓯᖏᓂ ᒪᓕᒐᕐᓂ ᐊᑐᐊᒐᕐᓂᓗ 
ᓲᕐᓗ ᑲᓇᑕᓕᒫᕐᒥ ᐅᒪᔪᐃ ᐊᑕᕐᓇᑐᕐᒥᑐᑦ ᒪᓕᒐᖏᓂ. 
 
ᑭᒐᕕᐊᕐᔪᐃᑦ ᓯᕗᓕᕐᐹᕐᒥ ᖃᐅᔨᓴᕐᑕᐅᓚᐅᓯᒪᔪᑦ ᑲᑎᒪᔨᕋᓛᓄᑦ ᖃᓄᐃᓕᖓᓕᒪᖔᑕ ᒪᓕᖢᒋᑦ 
ᐊᑕᕐᓇᕐᑐᕐᒥᑐᑦ ᐅᒪᔪᐃ ᑲᓇᑕᒥ ᐱᖓᓱᐃᓕᖃᖓᓗᑎᒃ ᑭᒐᕖᑦ: ᑕᐃᔭᐅᓗᑎᒃ ᑭᒐᕕᐊᕐᔪᐃᑦ ᐅᒪᔪᑦ 
(ᐊᑕᕐᓇᕐᑐᕐᒥᑐᑦ ᐊᐃᕆᓕ 1978ᒥ. ᓄᖑᑐᐃᓇᕆᐊᖃᓕᖢᑎᒃ 1999ᒥ ᐊᒪᓗ ᒪᐃ 2000ᒥ); 
ᑭᒐᕕᐊᕐᔪᐃᑦ (ᐊᑕᕐᓇᑐᕐᒥᑐᑦ ᐊᐃᕆᓕ 1978ᒥ ᐊᒪᓗ ᐃᓱᒫᓗᓇᕐᑐᑦ ᐊᐃᕆᓕ 1992ᖑᑎᓗᒍ); ᐊᒪᓗ 
ᑲᔫᑦ (ᐃᓱᒫᓗᓇᕐᑐᑦ ᐊᐃᕆᓕ 1978ᒥ, ᐊᐃᕆᓕ ᐊᒪᓗ ᓄᕕᐱᕆ 2001ᒥ). ᐊᐃᕆᓕ 2007ᖑᑎᓗᒍ 
ᑲᓇᑕᒥ ᐊᑕᕐᓇᑐᓕᕆᔨᖏᑦ ᐅᒪᔪᕐᓄᑦ ᖃᐅᔨᓴᑲᓂᓚᐅᑐᑦ ᑭᒐᕕᐊᕐᔪᖕᓂᒃ ᒪᕈᐃᖑᓂᖏᓂᒃ 
ᖃᐅᔨᓴᕐᖢᑎᒃ ᑕᒪᐃᓂᒃ ᑭᒐᕕᐊᕐᔪᖕᓂᓗ ᑳᔪᓂᒃᓗ ᐊᑕᐅᓯᐅᓕᕐᑎᖢᒋᑦ ᐊᒪᓗ ᑭᒐᕖᑦ 
ᐊᑕᐅᓯᐅᓕᕐᑎᑭᓗᒋᑦ ᐊᑐᓃᖓᑎᑕᐅᓗᑎᒃ. ᑭᒐᕕᐊᕐᔪᐃᑦ ᑳᔪᓪᓗ 

ᖃᐅᔨᓴᕐᑕᐅᓚᐅᕐᑐᑦ ᐅᒪᔪᕐᓂᒃ ᐊᑕᕐᓇᕐᑐᒥᑐᓕᕆᔨᑯᑦ ᐃᓕᓴᕆᐅᒪᔭᐅᓕᕐᖢᑎᒃ ᐱᑐᐃᓇᐅᖏᑐᕐᒥᒃ 
ᐃᓱᒫᓗᑕᐅᔪᓂᓕᕐᑐᑦ ᐃᓚᒋᐊᕈᑦ 1ᒥᑐᖅ ᑲᓇᑕᓕᒫᕐᒧᑕᐅᓚᐅᓯᒪᔪᖅ ᐊᑕᕐᓇᑐᒥᑐᐃᓇᕆᐊᖃᓕᕐᑐᑦ 
ᒪᓕᒐᖏᓄᕐᑕᐅᓚᐅᓯᒪᔪᖅ 2012ᖑᑎᓗᒍ.     
 
ᑭᒐᕖᑦ ᑭᒐᕕᐊᕐᔪᐃᑦ/ᑲᔫᑦ ᐃᓱᒫᓗᓇᖏᓂᕐᓴᐅᓕᕐᒪᑕ ᐊᔨᐅᖏᑐᑯᑦ ᐃᓱᒫᓗᓇᕐᑐᓄᕐᑕᐅᓚᐅᓯᒪᔪᑦ 
ᐱᔪᑎᒋᓗᒍ ᐊᒥᓲᓂᖏᑦ ᑕᑯᐊ ᐅᓄᕐᓯᕙᓕᐊᒪᑕ 1970ᓂᑦ ᐊᒪᓗ ᑕᐃᒪᖓᓃᐊᓗᒃ 
ᐅᓄᕐᓂᐹᖑᓕᕐᖢᑎᒃ. ᑕᑯᐊ ᐊᒥᓱᕈᕐᓂᖏᑦ ᐊᓯᖏᓅᑕᐅᖃᑕᕐᑐᑦ ᓂᒋᕐᐸᓯᓕᒫᑲᓵᓂ ᑲᓇᑕᐅᑉ ᐊᒪᓗ 
ᐃᒥᓃᓇ ᐅᓄᕐᓯᕙᓕᐊᓂᖏᑦ ᑭᖑᓂᐊᒍᑦ ᓄᖃᑎᑕᐅᓚᐅᕐᑎᓗᒋᑦ ᖁᐱᕈᓄᑦ ᑐᖁᓴᐅᑏᑦ ᑲᓇᑕᒥ. ᑕᑯᐊ 
ᓱᓕ ᐊᑐᕐᑕᐅᔪᑦ ᖁᐱᕈᓄᑦ ᑐᖁᓴᐅᑏᑦ ᐅᑮᕕᖏᓂ ᑭᒐᕖᑦ ᑭᓯᐊᓂ ᑕᐃᒪᐃᑲᓗᐊᑎᓗᒋᑦ ᑕᑯᐊ 
ᑭᖑᕙᓕᐅᓂᖏᓂᒃ ᓱᓃᔪᔭᖏᑐᑦ. ᑭᓯᐊᓂ ᓱᓕ ᐃᓱᒫᓗᓇᕐᑐᕐᑕᓕᒃ ᖃᐅᔨᒪᔭᐅᖏᓂᖏᑦ ᓄᑖᑦ 
ᑐᖁᓴᐅᑎᓕᐊᖑᕙ ᒃᑐᑦ ᖁᐱᕈᓄᑦ ᐊᑐᑕᐅᒐᔪᒃᑐᑦ ᑲᓇᑕᒥ. 
 
ᐊᐅᓚᓯᓂᕐᒧᑦ ᐸᕐᓇᐅᑦ: 
 
ᓂᕐᔪᑎᓄᑦ ᐃᓱᒫᓕᒋᔭᐅᓕᕐᑐᓄᑦ ᐱᖁᔭᖅ ᒪᓕᖢᒍ, ᐱᔭᕆᐊᖃᑐᕐᑕᖃᖏᑐᖅ 
ᐊᖑᓇᓱᒃᑕᐅᔪᓇᕐᓂᖏᓄᑦ ᐅᕙᓗᓃᑦ ᒪᓕᒐᓕᐅᕆᐊᖃᖏᑐᑦ ᓇᔪᕐᐸᒃᑕᖏᑦ ᑕᐃᑯᐊ 
ᐊᔨᐅᖏᑐᑯᑦ ᐃᓱᒫᓗᓇᕐᑐᓄᕐᑕᐅᓚᐅᓯᒪᔪᑦ. ᐱᔭᕆᐊᖃᑐᕐᑕᖃᒪᑦ ᓴᓇᔭᐅᔭᕆᐊᖃᑐᖅ 
ᐊᐅᓚᓯᓂᕐᒧᑦ ᐸᕐᓇᐅᒥᒃ ᐊᕋᒍ ᐱᖓᓱᑦ ᐃᓗᐊᓂ ᑭᒐᕕᐊᕐᔪᐃᑦ ᑳᔪᓪᓗ 
ᓇᓗᓇᐃᕐᑕᐅᓯᒪᓕᕐᒪᑕ. 

 
ᐊᕿᕐᑕᐅᓯᒪᔪᖅ ᐊᐅᓚᓯᓂᕐᒧᑦ ᐸᕐᓇᐅᑎᐅᔪᒪᔫᑉ ᑐᕋᒐᖓ ᐃᒥᓂᒃ ᐅᓄᕐᓯᕙ ᓕᐊᔪᓇᖁᓗᒋᑦ 
ᑭᒐᕕᐊᕐᔪᐃᑦ ᑳᔪᓪᓗ ᓇᔪᕐᐸᒃᑕᖏᓂ ᑲᓇᑕᒥ ᐃᓗᐊᓂ ᐊᕋᒍᐃᑦ ᖁᓕᑦ. ᐅᓄᕐᑐᐃ 
ᓄᖑᑕᐃᓕᑎᓯᓃᑦ ᑲᔪᓯᑎᑕᐅᓕᕆᕐᑐᑦ, ᑭᓯᐊᓂ ᐅᓇ ᐸᕐᓇᐅᑎ ᒥᑭᒃᓕᕚᓕᕐᑎᓯᖁᓗᒍ 
ᖁᒃᓴᓇᕈᑎᓂᒃ ᑕᑯᓄᖓ ᑎᖕᒥᐊᓄᑦ, ᖃᐅᔨᓴᕐᓗᒋᑦ ᖃᓄ ᐊᒃᑐᐃᓂᖏᑦ ᑕᑯᐊ 
ᐊᑕᕐᓇᕐᑎᓯᔪᓇᕐᑐᑦ ᑭᒐᕕᐊᕐᔪᐃᑦ ᑳᔪᓪᓗ, ᓴᖏᒃᑎᑲᓂᕐᓗᒋᑦ ᓴᐳᑎᔭᐅᓯᒪᖁᓗᒋᑦ ᐃᕙᕕᖏᑦ 
ᐊᒪᓗ ᖃᐅᔨᔭᐅᑲᓂᖁᓗᒋᑦ ᐅᓄᕐᓂᖏᑦ ᑕᑯᐊ ᑎᖕᒥᐊᑦ, ᐱᓗᐊᕐᑐᕐᒥᒃ ᐅᐊᖕᓇᐸᓯᒥᑐᓂᒃ. 
 
ᒪᓇᐅᔪᖅ ᐅᓄᕐᑐᐃᑦ ᑭᓕᓯᓂᐊᕐᑏᑦ ᕿᓂᕐᑐᑦ ᖃᓄᖅ ᓱᓃᖕᒪᖔᑕ ᓯᓚᐅᑉ ᖃᓄᐃᑐᓂᖓᓂᒃ, 
ᐊᒃᑐᐃᒪᖔᑕ ᑲᑎᓯᒪᓕᕋᖓᑕ ᓱᕈᓇᕐᑐᑦ, ᐊᒪᓗ ᖃᓄ ᓱᓂᒪᖔᑕ ᒪᓂᓕᐅᕐᓂᕆᕙᒃᑕᖏᓂᒃ 
ᐊᒪᓗ ᐊᓇᐅᒪᔪᓇᕐᓂᖏᑦ ᑭᒐᕖᑦ ᓄᓇᕗᕐᒥ. ᖃᐅᔨᓴᕐᒥᔪᑦ ᖃᓄ ᓱᓃᓂᖏᓂᒃ ᓂᕿᒋᓱᖏᑕ 
ᐊᓯᖔᖏᓂᒃ ᓂᕿᖃᕐᓂᖅ ᑭᒐᕕᐊᕐᔪᕋᓛᑦ ᑳᔪᕋᓛᓪᓗ ᐃᕙᕕᖏᓂ ᐱᕈᐸᓕᐊᑎᓗᒋᑦ 
ᐊᓇᐅᒪᔪᓇᕐᓂᖏᓂᒃᓗ. 
 
ᐊᐅᓚᓯᓂᕐᒧᑦ ᑐᕋᒐᖓᑦ ᑎᑭᐅᑎᔪᓇᖁᓗᒍ, ᐊᐅᓚᓯᓂᕐᒧᑦ ᐸᕐᓇᐅᑎᐅᔪᒪᔪᖅ 
ᑎᓴᒪᐃᓕᖃᖓᔪᓂᒃ ᐸᕐᓇᐅᑎᖃᕈᒪᔪᑦ; ᐊᑕᕐᓇᑐᕐᒥᑎᓯᔪᑦ ᒥᑭᓕᕙᓕᕐᓗᑎᒃ ᐊᒪᓗ 
ᖃᐅᔨᓴᕐᓗᒋᑦ ᓱᓃᔪᑕᐅᔪᑦ; ᐱᐅᓯᑎᐹᓕᕐᓗᒋᑦ ᓴᐳᑎᔭᐅᓯᒪᔪᑏᑦ ᐃᕙᕕᖏᓂ; ᖃᐅᔨᒪᔭᐅᓂᖏᑦ 
ᐊᕿᒃᐹᓕᓗᒋᑦ ᐱᔪᑎᓖᑦ ᐅᐊᖕᓇᐸᓯᐊᓂᑐᑦ ᑭᒐᕕᐊᕐᔪᐃᑦ ᑳᔪᓪᓗ ᐅᓄᕐᓯᕙᓕᐊᒪᖔᑕ 
ᐃᕙᕕᖏᑦ ᐊᓇᐅᒪᔪᓇᓂᖏᓪᓗ. 
 
ᐃᒪᓇᐃᔪᑕᐅᑲᓂᖁᔭᐅᔪᖅ ᐅᖃᐅᓯᐅᑲᓂᕐᓯᒪᔪᖅ ᐱᑐᐃᓇᐅᖏᑐᕐᒥᒃ ᐅᔨᕆᔭᐅᔭᕆᐊᓖᑦ 
ᐅᐊᖕᓇᕐᐸᓯᒥᑐᑦ ᓄᓇᐃᑦ, ᑕᐃᑲᓂ ᖁᒃᓴᓚᒍᑕᐅᔪᓇᕐᑐᑦ ᑭᓱᑐᐃᓇᐃ ᓱᕐᓗ ᓯᓚᐅᑉ ᐊᓯᔨᕐᓂᖓ 
ᐃᓱᒫᓗᑕᐅᔪᑕᐅᑲᓂᑐᐃᓇᕆᐊᖃᕐᒪᑦ. ᐅᒃᐱᕈᓱᒃᑐᑦ ᑲᓇᑕᒥ ᐊᒥᓱᓂᖏᑦ ᐃᕙᕕᐅᔪᑦ 

ᐅᐊᖕᓇᕐᐸᓯᒥ ᐊᖏᓂᕐᓴᐅᔪᖅ ᓯᕗᓕᕐᒥ ᐃᓱᒪᒋᔭᐅᓚᐅᑐᕐᒥᑦ ᐊᒪᓗ ᑕᐃᒪᐃᓂᖓᓄᑦ 
ᖃᐅᔨᓴᓂᖅ ᐊᖏᓂᕐᓴᕈᕆᐊᓕᒃ ᐱᔪᑎᖃᑐᕐᒥᒃ ᐅᐊᖕᓇᕐᐸᓯᒥ ᖃᓯᐸᓗᓗᐊᖑᒪᖔᑕ 
 

ᓄᓇᓕᒥᐅᓂᑦ ᑐᑭᓯᓇᓱᖕᓂᖅ: 
 

ᐊᕙᑎᓕᕆᔨᕐᔪᐊᑯᑦ ᑲᓇᑕᒥ ᐊᕿᓯᒪᔭᖓᑦ ᑲᔪᓯᑎᓱᒪᓗᒍ ᑐᑭᓯᓇᓱᖕᓂᖅ 
ᑲᔪᓯᑎᑕᐅᔪᒪᔪᖅ ᐊᐅᓚᓯᓂᕐᒧᑦ ᐸᕐᓇᐅᑎᒥᒃ ᑭᒐᕕᐊᕐᔪᐃᑦ ᑳᔪᓪᓗ ᐱᔪᑕᐅᓗᑎᒃ 
ᑐᓴᕈᑎᓂᒃ ᑐᔪᐃᖁᔨᓗᑎᒃ, ᓯᑎᐱᕆᐅᓂᐊᕐᑐᕐᒥ, 23ᖑᔪᓄᑦ ᓄᓇᓕᓄᑦ ᑕᐃᒪᐃᑐᓂᒃ 
ᑎᖕᒥᐊᖃᓲᓄᑦ. ᑕᓇ ᑐᓴᕈᑎᒃ ᐊᑐᐃᓇᕈᕐᑎᓯᓂᐊᕐᑐᖅ ᑐᓴᕈᑎᓂᒃ ᐱᔪᑎᓕᓂᒃ 
ᑲᔪᓯᑎᑕᐅᔪᒪᔪᓂᒃ ᐊᐅᓚᓯᓂᕐᒧᑦ ᐸᕐᓇᐅᑎᓂᒃ ᐊᒪᓗ ᓄᓇᓕᒥᐅᑦ ᐱᕕᖃᕐᑎᓗᒋᑦ  
ᑐᓂᐅᖃᐃᔪᓇᖁᓗᒋᑦ ᑐᑭᓯᔪᑎᒃᓴᓂᒃ/ᐊᐱᓱᕐᓗᑎᒃ ᐊᐱᖁᑎᓂᒃ ᐊᒪᓗ 
ᐃᓱᒪᓕᐅᕐᓗᑎᒃ ᓴᖓᓚᑖᕐᓗᒋᑦ ᑲᑎᖓᔭᕆᐊᖃᒪᖔᑕ. ᑐᑭᓯᓇᕐᑎᓯᔪᑏᑦ 
ᐃᓗᓕᖃᓂᐊᕐᑐᑦ ᐅᑯᓂᖓ: 
 

- ᑎᑎᕋᕕᐅᓗᑎᒃ ᐅᒪᔪᕐᓂᐊᕐᑎᖏᑦ (ᖃᓗᓈᕐᑎᑐᑦ ᐃᓄᒃᑎᑐᓗ) 
- ᐅᖃᐅᓯᕐᑎᒍ ᑐᑭᓯᓇᕐᑐᑯᑦ ᓇᐃᒃᓕᒋᐊᕐᓯᒪᓗᓂ ᐊᑐᓕᕐᑎᑕᐅᔪᒪᔪᖅ 

ᐊᐅᓚᓯᓂᕐᒧᑦ ᐸᕐᓇᐅᑎᒃ (ᖃᓗᓈᕐᑎᑐᑦ ᐃᓄᒃᑎᑐᓗ) 
- ᐊᔨᖓᓂᒃ ᐱᔭᕆᕐᓯᒪᔪᖅ ᐊᑐᓕᕐᑎᑕᐅᔪᒪᔪᖅ ᐊᐅᓚᓯᓂᕐᒧᑦ ᐸᕐᓇᐅᑎᒃ 

(ᖃᓗᓈᕐᑎᑐᖓᑐᐃᓇᑐᖅ) 
- ᐅᓂᑳᓕᐊᖑᓯᒪᔪᖅ ᖃᕆᑕᐅᔭᑯᑦ ᐊᑭᓇᒃᑯᑦ ᕿᒥᕈᑎᒃ ᐅᓂᑳᖅ ᓇᐃᓈᕐᓯᒪᔪᖅ 

ᐊᑐᓕᕐᑎᑕᐅᔪᒪᔪᖅ ᐊᐅᓚᓯᓂᕐᒧᑦ ᐸᕐᓇᐅᑎᒃ (ᖃᓗᓈᕐᑎᑐᑦ ᐃᓄᒃᑎᑐᓗ) 
- ᐊᐱᖁᑏᑦ/ᑭᒍᓯᖏᓪᓗ ᐅᒪᔪᕐᓂᐊᕐᑎᑯᓄᖓᐅᔪᑦ ᓇᓗᐃᕐᓯᓗᑎᒃ 

ᐃᑲᔪᕐᑐᐃᒪᖔᑕ/ᐃᑲᔪᕐᑐᐃᖏᒪᖔᑕ/ᑕᐱᓱᐃᖏᒪᖔᑕ ᓇᓕᐊᓂᑐᐃᓇᖅ 
ᐊᑐᓕᕐᑎᑕᐅᔪᒪᔪᕐᒥᒃ ᐊᐅᓚᓯᓂᕐᒧᑦ ᐸᕐᓇᐅᑎᒥᒃ (ᖃᓗᓈᕐᑎᑐᑦ ᐃᓄᒃᑎᑐᓗ) 
 

ᓄᓇᓕᐅᔪᑦ ᑐᑭᓯᓇᓱᒃᕕᒋᔪᒪᔭᕗᑦ ᐅᑯᐊᖑᔪᑦ: ᐃᒃᐱᐊᕐᔪᒃ, ᐊᕐᕕᐊᑦ, ᖃᒪᓂᑐᐊᖅ, ᕿᖓᐅᓐ, 
ᐃᖃᓗᒃᑐᑎᐊᖅ, ᑭᖓᐃᑦ, ᐃᒡᓗᓕᒑᕐᔪᒃ, ᐅᕐᓱᕐᑑᖅ, ᓴᓂᕋᔭᒃ, ᐃᒡᓗᓕᒃ, ᐃᖃᓗᐃᑦ, ᑭᖕᒥᕈᑦ, 
ᑰᒑᕐᔪᒃ, ᖁᕐᓗᕐᑑᖅ, ᐸᖕᓂᕐᑑᖅ, ᒥᑎᒪᑕᓕᒃ, ᑲᖏᕐᖠᓂᖅ, ᓇᐅᔮᑦ, ᓴᓂᑭᓗᐊᖅ, ᑕᓪᓗᕐᔪᐊᖅ, 
ᐅᒥᖕᒪᒃᑑᖅ ᐊᒪᓗ ᑎᑭᕋᕐᔪᐊᖅ. ᐊᐱᓱᖃᑕᕐᓂᐊᕐᑐᒍᑦ ᑭᐅᔭᐅᑲᑕᒍᒪᓗᑕ ᐅᑐᐱᕆ 30, 
2014ᖑᕋᓱᓂᖓᓂ ᐅᖃᐅᓯᕆᔪᓇᓛᕋᑎᒍᑦ ᖃᐅᔨᔭᕗᑦ ᓄᓇᕗᕐᒥ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᑦᓄᕐᑕᐅᓛᕐᒪᑕ ᑕᖀᑦ ᐱᖓᓱᑦ ᓈᑕᒫᑦ ᑲᑎᖓᓂᕆᖃᑕᕐᑕᖓᓄᑦ ᑎᓯᐱᕆᒥ 
ᕿᓄᕕᒋᓛᕋᑎᒍᑦ ᑭᖑᓕᕐᐸᖓᑕ ᐃᓱᒪᓕᐅᕈᑎᖓᓂᒃ. 

ᐃᓚᒋᐊᕈᑦ 1.  ᐅᓇ ᐃᓚᒋᐊᕈᑦ 1ᐱᔭᐅᓯᒪᔪᖅ ᐊᑕᕐᓇᑐᒥᑐᓕᕆᔨᑯᑦ 
ᖃᐅᔨᓴᕐᓂᖏᓂᑦ ᐊᒪᓗ ᖃᓄᐃᓕᖓᓕᓂᖏᓂᑦ ᓇᐃᓕᒋᐊᕐᓯᒪᔪᓂᑦ ᐅᓂᑳᓂᑦ 
ᐱᔪᑎᓖᑦ ᑭᒐᕕᐊᕐᔪᐃᑦ/ᑳᔪᓪᓗ. ᐅᖃᓯᒪᔪᖅ ᓇᓂ ᐃᕙᕕᖃᐅᒪᖔᑕ ᑭᒐᕕᐊᕐᔪᐃᑦ 
ᑲᔫᓪᓗ ᐅᐊᖕᓇᖓᓂ ᐊᒥᐊᓕᒐᐃᑦ. ᐊᐱᖁᑎᖑᐊᑦ ᓇᓗᓇᐃᓯᔪᑦ 
ᖃᐅᔨᔭᐅᓯᒪᓚᕆᖏᓂᖏᑦ ᑭᓯᐊᓂ ᐱᑕᖃᑐᐃᓇᕆᐊᖃᓂᖏᓂᒃ. 
 
 
 
 
 
 
 
 

 
 

ᑎᑎᕋᑕᐅᔪᖅ ᐅᒧᖓ:                                    
 
ᓖᓴ ᐱᐊᕆ 
ᑲᓇᑕᒥ ᐅᒪᔪᓕᕆᔨᕐᔪᐊᑯᑦ , ᑲᓇᑕᒥ                                      ᐊᒐᓯ 1, 2014 


